
ՀՀ ֆինանսների նախարարություն
	24.11.2025 թ.

	
	N 01/34-3/26159-2025

	Նախագծով առաջարկվում է ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Պահուստային միջոցներ» հոդվածով) հատկացնել 123.0 մլն դրամ՝ 1115 ծրագրի «12001 Աջակցություն երիտասարդ ընտանիքներին» միջոցառմանը (այսուհետ՝ Միջոցառում)՝ երիտասարդ ընտանիքների սուբսիդավորման նպատակով:
ՀՀ 2025թ․ պետական բյուջեով Միջոցառման գծով թվով 7648 ընտանիքների սուբսիդավորման նպատակով նախատեսվել է 2,149.2 մլն դրամ՝ հիմք ընդունելով ՀՀ կրթության, գիտության, մշակույթի և սպորտի նախարարության բյուջետային հայտը:
	Ընդունվել է:
Նախագծում կատարվել են համապատասխան փոփոխություններ և լրացումներ:


	Ինչ վերաբերում է Նախագծով առաջարկվող` Միջոցառման գծով լրացուցիչ 123․0 մլն դրամի հատկացմանը, ապա հայտնում ենք, որ Նախագծի հիմնավորմամբ պարզաբանված չէ Միջոցառման գծով գումարների ավելացման՝ առանց ոչ ֆինանսական արդյունքային ցուցանիշների փոփոխության, իրականացնելու հանգամանքը։ 
	

	Բացի այդ, Նախագծին կից հաշվարկներում լրացուցիչ գումարի պահանջը հիմնավորված չէ արդյունքային քանակական չափորոշիչներով՝ սուբսիդավորվող ընտանիքների թվով:
	Ընդունվել է:
Նախագծի հիմնավորումն ու հաշվարկները լրամշակվել են:

	Միաժամանակ, հաշվի առնելով մինչև տարեվերջ ՀՀ կառավարության պահուստային ֆոնդի միջոցների՝ պարտավորություններով ծանրաբեռնվածությունը, առաջարկում ենք Նախագծի N 2 հավելվածում բյուջետային ծախսերի տնտեսագիտական դասակարգման «Պահուստային միջոցներ» հոդվածը փոխարինել «Շենքերի և շինությունների կապիտալ վերանորոգում» հոդվածով: 
	Ընդունվել է:
Կատարվել է համապատասխան փոփոխություն:


	Վերը նշվածով պայմանավորված՝ առաջարկում ենք Նախագծում ավելացնել երկու նոր հավելվածներ՝ «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքի N 1 հավելվածի N 3 աղյուսակում կատարվող փոփոխությունը» և «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 5 հավելվածի N 2 աղյուսակում կատարվող փոփոխությունը» վերնագրերով՝ համապատասխանաբար փոփոխություն կատարելով նաև Նախագծի տեքստում:
	Ընդունվել է:
Նախագծում և հավելվածներում կատարվել են համապատասխան փոփոխություններ:









